
5.1 Latar Belakang

5.1.1 Laporan Suku Tahunan Penyiasatan Tenaga Buruh Malaysia – Suku  Tahun Ketiga 2008 

mencatatkan sebanyak 16.8 peratus daripada keseluruhan penduduk Malaysia sebagai bekerja 

sendiri atau menjalankan perusahaan sendiri. 

5.1.2 Bekerja sendiri, sebagaimana yang ditakrifkan oleh International Labour Organization (ILO) 

dalam Resolution Concerning the International Classi� cation of Status in Employment 

(ICSE-93), ialah pekerjaan yang menghasilkan pendapatan dalam bentuk keuntungan 

daripada perusahaan pembuatan barangan atau perusahaan perkhidmatan. 

5.1.3 Pengurusan, perolehan dan untung rugi perusahaan tersebut, sama ada diusahakan oleh 

seorang individu atau lebih daripada seorang individu, ditentukan dan dipertanggungjawabkan 

sepenuhnya kepada pengusahanya. Pengusaha itu pula mungkin melaksanakan kerjanya 

secara bersendirian atau bersama-sama dengan rakan kongsinya. Pengusaha tersebut 

berkemungkinan melaksanakan kerjanya dengan menggaji pekerja dan jika demikian 

pengusaha tersebut bergelar majikan.

5.1.4 Individu yang bekerja sendiri, sama ada menjadi pekerja atau menjadi majikan, 

bertanggungjawab sepenuhnya merancang  dan menyediakan modal, mengadakan peralatan 

kerja, menentukan jenis pekerjaan dan modus operandi pekerjaan tersebut, mengawal  

perbelanjaan dan mutu produk atau perkhidmatan perusahaan, mematuhi segala aspek dan 

ketetapan perundangan, peraturan, kelaziman yang menjadi norma  dalam perusahaan yang 

diceburi dan kontrak yang dimeterai dengan pelanggan.

5.1.5 Ringkasnya individu yang memilih untuk bekerja sendiri atau menjalankan perusahaan sendiri 

memiliki keberanian untuk mengharungi pelbagai cabaran dan selok-belok perdagangan serta 

mempunyai dorongan yang tinggi untuk meneroka perusahaan dan cara-cara menjalankan 

perusahaan yang mampu mendatangkan keuntungan. Sekali gus, indvidu berkenaan 

sewajarnya mempunyai sejumlah modal bagi memulakan perusahaannya, sama ada modal 

persendirian, keluarga, rakan kongsi atau modal yang diperolehi daripada agensi kerajaan 

atau agensi swasta.

5.1.6 Dalam konteks ini, indvidu yang bekerja sendiri atau menjalankan perusahaan sendiri 

sebenarnya memiliki sifat-sifat usahawan yang sangat penting dalam kemajuan sesuatu 

komuniti dan unsur utama dalam pembangunan sesebuah negara. Ini bermakna komuniti 

atau negara yang mempunyai individu usahawan dalam jumlah yang besar akan menikmati 

kemajuan dan pembangunan yang lebih  pesat. 

5.2 Tinjauan Keseluruhan

5.2.1 Kajian 2009 mendapati sebanyak 1,088 graduan atau 1.6 peratus daripada 69,954 graduan 

yang bekerja menyatakan mereka bekerja sendiri. Sebahagian besar daripada mereka, 65.4 

peratus, merupakan graduan lelaki. Dari sudut institusi, hampir 70.0 peratus graduan yang 

bekerja sendiri terdiri daripada kumpulan graduan IPTA dan IPTS. Dari sudut peringkat 

pengajian pula, kelompok terbesar, 72.1 peratus, ialah kumpulan graduan yang memiliki 

ijazah pertama dan diploma.

Graduan
bekerja
sendiri
 (1.6%)

IPTA (52.7%)

Politeknik (22.6%)

IPTS (16.2%)

Kolej komuniti (8.5%)

Ijazah pertama (41.6%)

Diploma (30.5%)

Sijil (17.3%)

Pascasiswazah (10.0%)

Lain-lain (0.6%)

Rajah 5.2a   Taburan graduan bekerja sendiri mengikut institusi dan peringkat pengajian, 2009.

Responden
69,954

5.2.2 Dari segi umur, majoriti (91.5 peratus) terdiri daripada kumpulan graduan yang berusia 35 tahun dan 

ke bawah. Justeru hampir 90.0 peratus graduan yang bekerja sendiri merupakan graduan peringkat 

ijazah pertama, diploma dan sijil.

5.2.3 Sorotan dalam kategori bidang pengajian utama pula menunjukkan komposisi terbesar 

graduan bekerja sendiri ialah graduan bidang sastera dan sains sosial (45.8 peratus), diikuti 

kumpulan graduan bidang teknik (35.3 peratus), dan bidang teknologi maklumat dan 

komunikasi (8.1 peratus). 

Bawah 35 tahun (91.5%)

Rajah 5.2b   Peratus taburan graduan bekerja sendiri
                          mengikut kumpulan umur, 2009.

Teknik (35.3%)

Satera dan sains sosial (45.8%)

Pendidikan (4.1%)
Sains (6.7%)

Teknologi maklumat
dan komunikasi (8.1%)

Rajah 5.2c  Peratus taburan graduan bekerja sendiri 
                          mengikut bidang pengajian utama, 2009.

Sektor Ekonomi

5.2.4 Selaras dengan perkembangan sektor perkhidmatan dalam ekonomi negara, fokus perusahaan 

graduan yang bekerja  sendiri juga menjurus kepada perusahaan yang bercorak perkhidmatan 

seperti perundingan, restoran, pembekalan barangan, peruncitan dan pemborongan, 

dan fesyen. Sebanyak 70.6 peratus graduan yang bekerja sendiri menjurus dalam sektor 

perkhidmatan dan selebihnya menjalankan perusahaan dalam sektor pembinaan (10.9 

peratus), sektor pertanian (7.9 peratus) dan sektor pembuatan (3.2 peratus).

Sektor perkhidmatan (70.6%)

Sektor pembinaan (10.9%)

Sektor pembuatan (3.2%)

Sektor
pertanian

(7.9%)
Sektor lain (7.4%)

Rajah 5.2d  Destinasi sektor ekonomi graduan bekerja sendiri, 2009.

5.2.5 Kajian mendapati tiga jenis perniagaan yang menjadi tumpuan graduan yang bekerja sendiri 

ialah perundingan (11.6 peratus), kontraktor binaan, elektrik, paip dan lain-lain (10.9 peratus), 

dan perusahaan restoran dan warung makan (8.5 peratus). Selain itu, bidang perusahaan 

penternakan dan pertanian, pembekalan barang-barang dan perkhidmatan pendidikan juga 

menjadi tumpuan graduan yang bekerja sendiri.

5.2.6 Dari sudut peringkat pengajian pula, kebanyakan graduan Ph.D yang bekerja sendiri 

menjurus dalam perkhidmatan perundingan (50.0 peratus) dan perkhidmatan pendidikan 

(25.0 peratus). Demikian juga graduan sarjana yang bekerja sendiri, sebanyak 40.0 peratus 

menyatakan bekerja sebagai perunding, 13.5 peratus dalam perkhidmatan pendidikan, dan 

8.7 peratus dalam kontraktor binaan, elektrik, paip dan lain-lain.

5.2.7 Bagi graduan berijazah pertama yang bekerja sendiri pula, tumpuan utama ialah dalam 

perkhidmatan perundingan (11.9 peratus), pendidikan (11.3 peratus), perkhidmatan 

pembekalan barang-barang (8.6 peratus) dan kontraktor binaan, elektrik, paip dan lain-lain 

(7.5 peratus). Selain itu, terdapat juga yang berkecimpung dalam perusahaan penternakan 

dan pertanian (6.8 peratus), perusahaan restoran, warung makan dan katering (6.6 peratus), 

dan perusahaan kedai runcit dan pasar raya (5.5 peratus).

5.2.8 Dalam kalangan graduan berdiploma yang bekerja sendiri, perniagaan atau perusahaan 

yang menjadi tumpuan ialah kontraktor binaan, elektrik, paip dan lain-lain (15.7 peratus), 

pengusaha restoran, warung makan dan katering (12.4 peratus), perusahaan menternak 

haiwan dan pertanian (9.9 peratus) dan perkhidmatan jahitan, butik, pusat kecantikan dan 

solekan (8.7 peratus). Terdapat juga graduan berdiploma yang menjalankan perusahaan 

kedai runcit dan pasar raya (7.8 peratus), khidmat perundingan (7.5 peratus) dan pembekalan 

barang-barang (7.2 peratus).

5.2.9 Perusahaan yang menjadi tumpuan graduan bersijil pula ialah perkhidmatan jahitan, butik, 

pusat kecantikan dan solekan (13.3 peratus), kontraktor binaan, elektrik, paip dan lain-lain 

(12.8 peratus) dan pengusaha restoran, warung makan dan katering (10.6 peratus). Selain 

itu, lulusan peringkat sijil juga menjalankan perusahaan penternakan haiwan dan pertanian 

(10.6 peratus), dan perusahaan kedai runcit dan pasar raya (10.1 peratus).

Sumber Modal

5.2.10 Hampir semua graduan (96.1 peratus) menyatakan sumber modal mereka ialah persendirian, 

keluarga dan rakan kongsi. Secara terperinci, 50.4 peratus, menyatakan mereka 

 menggunakan modal persendirian, selebihnya modal daripada keluarga (26.9 peratus) dan 

rakan kongsi (18.8 peratus).

Sumber modal
agensi kerajaan
dan swasta (3.9%)

Sumber modal
persendirian, keluarga
dan rakan kongsi (96.1%)

Rajah 5.2e   Sumber modal graduan bekerja sendiri, 2009.

5.2.11 Sebahagian besar graduan Ph.D (75.0 peratus) dan graduan sarjana (63.5 peratus) yang 

menjalankan perusahaan sendiri juga menyatakan sumber modal mereka ialah persendirian. 

Begitu juga dalam kalangan graduan ijazah pertama (52.3 peratus), lulusan diploma (44.3 

peratus) dan lulusan sijil (50.0 peratus).

5.2.12 Sumber modal berikutnya ialah keluarga, iaitu graduan sijil sebanyak 35.6 peratus, diikuti 

diploma (32.2 peratus), Ph.D (25.0 peratus), ijazah pertama (21.6 peratus) dan graduan 

sarjana (15.4 peratus).

Pendapatan Bulanan

5.2.13 Sebahagian besar (55.8 peratus) graduan yang bekerja sendiri memperoleh pendapatan 

bulanan antara RM501 hingga RM2000, dengan kumpulan terbesar dalam kelompok ini ialah 

RM1000 hingga RM1500 sebulan. Manakala sebanyak 27.0 peratus graduan memperoleh 

pendapatan bulanan melebihi RM2000.

Lebih daripada RM2000

RM501-RM2000

RM500 dan ke bawah

Rajah 5.2f   Pendapatan bulanan graduan bekerja sendiri, 2009.

27.0%

55.8%

17.2%

5.2.14 Bagi graduan Ph.D yang bekerja sendiri, sebahagian besar (75.0 peratus) memperoleh 

pendapatan bulanan RM5001 dan ke atas. Manakala bagi graduan sarjana, kumpulan 

pendapatan terbesar ialah antara RM3001 hingga RM5000 sebulan. Graduan berijazah 

pertama pula (45.7 peratus) berpendapatan antara RM1001 hingga RM2500 sebulan. 

Graduan berdiploma dan bersijil pula, sebahagian besarnya, masing-masing 53.3 peratus 

dan 52.6 peratus memperoleh pendapatan bulanan sebanyak RM501 hingga RM1500.

Rajah 5.2g   Peratus graduan bekerja sendiri yang berpendapatan bulanan 
                         melebihi RM2000 mengikut kumpulan umur, 2009.

19-20 21-25 26-30 31-35 36-40 41 dan ke atas

40.0%

17.8%

38.3%

72.3%

77.5%

71.2%

Umur graduan (tahun)

5.2.15 Dapatan kajian berkaitan pendapatan bulanan dan umur graduan yang bekerja sendiri jelas 

memaparkan peningkatan pendapatan dengan peningkatan umur. Dalam kalangan graduan 

bekerja sendiri yang berumur 31 tahun dan ke atas, lebih 70.0 peratus beroleh pendapatan 

bulanan melebihi RM2000. Sebaliknya, peratus yang berpendapatan demikian dalam 

kalangan graduan berumur 30 tahun dan ke bawah adalah tidak melebihi 40.o peratus.

Rajah 5.2h   Peratus graduan bekerja sendiri yang berpendapatan bulanan 
                          melebihi RM3000 mengikut kumpulan umur, 2009.

21-25 26-30 31-35 36-40 41 dan ke atas

6.6%

18.7%

46.8%

60.0%
63.5%

Umur graduan (tahun)

5.2.16 Dalam kalangan graduan yang bekerja sendiri dan berpendapatan bulanan melebihi RM3000, 

lebih 60.0 peratus berumur 36 tahun dan ke atas dan kurang daripada 20.0 peratus berumur 

30 tahun dan ke bawah.

Jadual 5.3.1: Graduan yang bekerja sendiri mengikut peringkat pengajian dan IPT, 2009.

Jadual 5.3.2: Graduan yang bekerja sendiri mengikut bidang pengajian utama, IPT dan jantina,   
2009.

Jadual 5.3.3: Graduan yang bekerja sendiri mengikut kumpulan umur dan peringkat pengajian,   
2009.

Jadual 5.3.4: Jenis perniagaan bagi graduan yang bekerja sendiri mengikut IPT, 2009.

Jadual 5.3.5: Jenis perniagaan bagi graduan yang bekerja sendiri mengikut peringkat pengajian,
 2009 

Jadual 5.3.6: Sumber modal bagi graduan yang bekerja sendiri mengikut IPT, 2009.

Jadual 5.3.7: Sumber modal bagi graduan yang bekerja sendiri mengikut peringkat pengajian,   
2009.

Jadual 5.3.8: Pendapatan bulanan bagi graduan yang bekerja sendiri mengikut IPT, 2009.

Jadual 5.3.9: Pendapatan bulanan bagi graduan yang bekerja sendiri mengikut peringkat pengajian, 
2009.

Jadual 5.3.10: Pendapatan bulanan bagi graduan yang bekerja sendiri mengikut kumpulan umur, 2009.

5.3 Senarai Jadual

